
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR NDRYSHIMIN E VENDNDODHJES SË VNV-së, ZAZ-ja NR. 57, QARKU TIRANË, PËR ZGJEDHJET PËR ORGANET E QEVERISJES VENDORE TË DATËS 8 MAJ 2011 
Komisioni Qendror i Zgjedhjeve, në mbledhjen e datës 29.04.2011, me pjesëmarrjen e: 

shqyrtoi çështjen me:
OBJEKT:
Ndryshimin e vendndodhjes së VNV-së, ZAZ-ja Nr. 57, Qarku Tiranë, për zgjedhjet për Organet e Qeverisjes Vendore të datës 8 maj 2011.
BAZA LIGJORE: 
Neni 21, pika 1, neni 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”.

Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 
V Ë R E N
Me vendimin nr. 415 datë 14.04.2011, Komisioni Qendror i Zgjedhjeve ka caktuar palestrën e shkollës “Ismail Qemali”, Bashkia Tiranë për numërimin e votave të KZAZ-së nr. 57, e cila në përbërje të saj përfshin bashkinë Vorë dhe disa nga komunat e rretit të Tiranës. Procesi i numërimit të votave për këtë ZAZ, në zgjedhjet e kaluara ishte zhvilluar po në të njetin ambient, palestrën e shkollës “Ismail Qemali”. Për këto zgjedhje nga ana e prefektit të Qarkut Tiranë, ishte propozuar i njejti ambient. Nga ana e KZAZ-së u shpreh shqetësimi se në këto zgjedhje do të votohet me 2 kuti dhe palestra e shkollës “Ismail Qemali” mund të paraqesi vështirësi në akomodimin e gati 290 kutive të votimit dhe të materialeve zgjedhore. Me shkresën Nr. 1145, datë 20.04.2011, Prefekti i Qarkut Tiranë me propozim të KZAZ-së Nr. 57, ka sjellë një propozim të ri për vend numërimin e votave të kësaj KZAZ-je. Ambienti i ri është palestra e shkollës “1 Maji”, e cila është rikostruktuar rishtazi dhe ndodhet përballë me shkollën “Ismail Qemali”. Ky ambient ka sipërfaqe të madhe, sa gati dyfishi i sipërfaqes së palestrëes së shkollës “Ismail Qemali” dhe ka kushte shumë të përshtatshme për të zhvilluar procesin e numërimit të votave për këtë ZAZ. 
PËR KËTO ARSYE
Bazuar në nenin 21, pika 1, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”
V E N D O S I

1. Të ndryshojë vendndodhjen e Vendin të Numërimit të Votave të ZAZ-së     Nr. 57, Qarku Tiranë, nga palestra e shkollës “Ismail Qemali”, Bashkia Tiranë në palestrën e shkollës “1 Maji”, Bashkia Tiranë.
2. Ky vendim hyn në fuqi menjëherë.

                              Nr. 499 i Vendimit    Data 29.04.2011 e Vendimit        Ora 2230 e vendimit
Për ndryshimin e vendndodhjes së VNV-së, ZAZ-ja Nr. 57, Qarku Tiranë, 
për zgjedhjet për Organet e Qeverisjes Vendore të datës 8 maj 2011

